
MAITISO
LOKWALo LWA BANA BA BA 
RATANG GO ITISA LE GO UTLWA 

MAFOKO A A BA RUTANG

Barutwana ba ka ruta bana mo Kgatong ya B ya 
bana ba babotlana kgotsa mo Kgatong ya Ntlha 

ya Sekolfi ka mafoko a lokwald lo.

Lo kwadilwe k6 bakwadi ba “Tsala ya me.”

Barutwana ba ka ruta bana mo Kgatong ya B ya 
bana ba babotlana kgotsa mo Kgatong ya Ntlha ya 

Sekolo ka mafoko a lokwalo lo.

Lo kwadilwe ke bakwadi ba “Tsala ya me.”

- K g a t i s o  I I . —

Vierde Druk.

Kgatiso ya Nas. Pers, Bpk., Bus 267, Bloemfontein. 
1949.

Thuto YA 2.

D IT L H A K A  TSE  D IKG O LO  K E  TSA  GO 
D IRAN G  ?

1. Ditlhaka tse dikgolo di na le molao o 
di kwala ng ka ona.

2. Molao wa pele ke go re, ha O simolola 
go kwala, O simolole ka tlhaka e kgolo.

3. Molao wa bobedi o re, maina otlhe a 
batla go simololwa ka ditlhaka tse dikgolo. 
Mme go tewa maina a batho, le a ditshaba, le a 
dinaga, le a metse, le a dithaba, le a dinoka, le 
a dikgwedi, le jalojalo.

4. Adam ke leina la motho, Barolong ke 
leina la. sengwe sa ditshaba, Kalahari ke leina 
la naga, Mangaung ke leina la motse, Thaba- 
bosigo ke leina la thaba, Khaba ke leina la 
noka, Lwetsi ke leina la kgwedi. Re kwala 
tshimologo ya leina lengwe le lengwe ka 
tlhaka e kgolo.

5. Molao wa boraro o re. Ha O feditse 
polelo, O bee Khutlo (.), le ha e le Taelo (!), le 
ha e le Potso (?), mme ha O tswelelapele mo 
polelong ya gago, O kwale tshimologo ya  lefoko 
le le salang morago ga tshupo e e ntseng jalo 
ka tlhaka e kgolo.

6. O kwale jaaka jaana, Ke lapile, ke a 
lala. Ao, ke lapile ja n g ! A  le wena O lapile ? 
Nyaa, ke tlhaga thata.

7. Mme ha O kwala Phegelwana (,), le ha 
e le Phegelo (;), O se ka wa kwala tshimologo 
ya lefoko le le salang morago ga tshupo e e 
ntseng jalo ka tlhaka e kgolo, O e kwale ka 
tlhaka e potlana.

8. O kwale jaaka jaana —  ga twe, Monna 
o sa le mo teng ga ntlo ya gagwe. O kwale 
tshimologo ya Monna ka tlhaka e kgolo, gonne 
“ga twe” , le ha e le “a re” , le ha e le “ba re” ke 
ona mafoko a a tlisang mafoko a masa, mme 
re kwala tshimologo ya mafoko ka tlhaka e 
kgolo.



T huto ya 3

KGOMO

Kgomo kgosi kgotla lobese bedisitswe

1. Kgomo ya  rona ke e. E  sisitse, e re 
naya masi a a monate.

2. Batswana ba re, Kgosi ke kgotla; mme 
e bile ba re, Kgotla ke kgomo.

3. Motswana wa bogologolO o na a se na 
madi. O na a na le dikgomo. Dikgomo di ne 
di le dintsi, di nna kwa morakeng.

4. Kgomo e ne e mo naya sejo sa malatsi. 
Sejo sa malatsi e ne e le masi.

5- Go na le masi a lobese le a a bedisi- 
tsweng, a go apaya bogobe.

6. Nama ya kgomo e a jewa. Letlalo le a 
sugwa, le dirwe diaparo.

7- Kgomo ke khumo, ke sejo, ke seaparo 
sa Motswana.

8. Kgomo e tona e ka nna poo kgotsa 
pelesa; kgomo e e tsalang ke e namagadi; 
Kgomo e nnye ke namane.

9. Dinamane di rata go tshameka, di a 
ralotsa, e bile di a kalapa.

10. Dikgomo tse di gogang koloi ke tsona 
dipelesa, tse di pagangwang di bidiwa 
makaba.

11. Dinaka tsa kgomo le tsona di na le 
ditiro. Go dirwa dinaka tsa motsoko ka tsona, 
e bile go nwelwa mo go tsona.



Thuto ya 4.

KHUDU.

Khudu khuti phala phuti phate
ngwetsi betsi ngwana thamo

1. Modisa wa kgomo o bonang? Modisa 
wa kgomo o bona khudu.

2. Khudu ke eng? Khudu ke ngwe ya 
ditshedi tse dinyenyane tsa naga. Khudu e mo 
teng ga logapa lo lo thata.

3. Ha khudu e tsamaya O ka bona 
tlhogo, thamo, mogatla le maoto a yona. E  na 
le maoto a le mane.

4. Khudu e bonya, ga e na lobelo, gonne 
e 11a le go rwala logapa lwa yona. Logapa lo na 
le dikgapana di le dintsi, dingwe di potlana, 
tse dingwe di tonna. Ha ngwana a le bonya, 
mmagwe o tie a re, A  o bonya jaaka khudu?

5. Khudu e baya mae, mme ga e elame 
mae a yona. Khudu e fitlha mae no mmung, 
mme ka thuso ya  mogote wa letsatsi dikhudu 
tse dinyenyane di thujwe. Dikhudu tse dinye
nyane di thuba dikhadu tsa mae, ha di tsalwa. 
Basimane ba ba disang dikgomo ba batla mae 
a khudu mo nageng, ba ja mae a. B a re, A  
khudu a monate thata.

6. Ha pula e na, kgotsa ha khudu e bona 
motho, e a tie e gonyetse tlhogo ya yona.

7. Y a  re mariga a tla, khudu e iphitlhe 
mo mosaweng, e re selemo se tla, e tswe.

8. Seane sa re, Khudu ya mariga e itsiwe 
ke mmei.

/

Thuto y a  5.

KGOMO L E  SEGW AGW A.

Segwagwa buduloga retologa phanyega
ikgogomosa maikaelelo moikgodisi

1. K a letsatsi le lengwe e rile kgomo 
ngwe e fula ha nokeng ya bonwa ke segwagwa.

2. K a go ipona bonyenyane segwagwa sa 
eletsa bogolo jwa kgomo. Sa gopa moya, sa 
buduloga; sa botsa kgomo, sa re, A  ga ke 
lekane nao ? Kgomo ya se seba, ya  re, Lesa tseo, 
O ka tla wa tshegwa ke batho.

3. Segwagwa sa boela gape sa buduloga 
se tiisitse; sa botsa gape, sa re Jaanong ke 
mokae ? Kgomo ya se lebelela, ya  retologa, ya

■

re, Segwagwa sele se itirileng ha se tshwana le 
selwana fela jaana.

4. Jalo segwagwa sa tialwa ke pelo, sa 
buduloga thata thata gore se tie se lekane le 
kgomo; mme ya  re se sa budulogile, sa 
phanyega ka legare, sa swela gona fao.

5. Naane e, e re ruta gore motho a se ka 
a ikgogomosa. Ha a ikgodisa o tla tshegwa ke 
ba bangwe. Moikgodisi ke moipolai yo o sa lele- 
lweng. Maikaelelo a gagwe ga a ke a a fitlhela, 
o tie a swe, a nyatsegile. Modimo o o sa pale- 
lweng ke sepe, o tlo o kokobetse moikgodisi.

Thuto ya 6 

D IR U IW A.

Koko kokwana pudi potsane nku 
kwanyana kolobe kolojana

1. Rona batho re rata go rua. Diruiwa 
. tsa rona ke tse dintsi. Kwa gae go na le dintsa

/

tse pedi le dintsanyana tse nne. Le katse e gona 
e e bolayang dipeba.

2. Bogologolo ntsa le katse di ne di nna 
mo nageng e le dibatana; mme motho a di rua. 
Motho a rua le dinonyane. Ba bangwe ba rua 
le maeba.

3. Dikgomo ke tsona diruiwa tse di 
thusang batho thata ka masi a tsona. Le gona 
di re thusa ha go lengwa, le mo go gogeng 
dikoloi. Tonki le yona e tie e golegwe e goge. 
Tsa rona di itse le go rwala dikgetse tsa mabele , 
le tsa bupi. Malome 6 rekile pitse, yona e a 
palangoa, e thuba le lobelo.

4. Seruiwa se sengwe gape ke kolobe. 
Yona e ratwa, ha en nonne, ka gonne batho 
ba e ruela mahura a yona. Fela yona e tshwe- 
nya ka go rata leswe le dire tse.

5. Dipudi le dinku tsa rona ke tse dintsi; 
ke tsona tse rona bana re di kgonang. Dipotsane 
le dikwanyana di tiola le rona lwapeng. 
Diruiwa tse dingwe re itse, go twe, Koko le 
kokwana; nku le kwanyana; katse le katsana; 
kgomo le namane; kolobe le kolojane.

6. Bolelang, bana ba tse di latelang-esela, 
ntsa, pitse, tau, phiri!



Thuto y a  7. 

PU DI.

bokhutsanyane makakaba letsomane 
ditlhare mafatlha logora mahura

1. Pudi ke seruiwa se senyenyane. E  na 
le letlalo la boboya jo bokhutsanyane le dina- 
kana tse di obegileng.

2. E  ja bojang, le m akakaba a ditlhare, 
le ditlhatsana tsa mefuta yotlhe. Ha e fula 
makakaba a ditlhare, e ema ka maoto a mabedi 
jaaka motho.

3. Pudi e rata go tsamaya e le yosi, ga e 
rate go nna mo letsomaneng, ha e fula, jaaka 
dinku di rata go nna mo letsomaneng, ha di 
fula.

4- Ha modisa wa dipudi a sa dise dipudi 
tsa gagwe sentle, dipudi di tla timela, di siele 
mo masimong a batho, di senye masimo.

5. Pudi e rata naga ya dithota le ditha- 
bana, e tie e tlolele godimo ga maje, e nne ha 
gare ga mafika a mantsi mo modisa o tleng 
a e fitlhele gona.

6. Ha 0  direla dipudi tsa gago lesaka, O 
se ka wa le dira ka maje; dipudi di ka tlolela 
kwa ntle ga lorako; O le dire ka logora.

7. Re ka gama pudi e namagadi, masi a 
yona a mahura a botshe. Ha pudi e tsala, e ka 
tsala mafatlha, ga e tsale potsane e ngwe fela 
jaaka nku. Re a gakgamala, Jia pudi e sa tsale 
dipotsana tse pedi, tsa mafatlha.

8. Re rata pudi ka ntlha ya nama ya 
yona le masi a yona. Mosugi o suga letlalo la 
pudi. Thari ke letlalo la pudi le le sugilweng. A  
O sa gopola motlha o O no o le mo tharing, e 
mmago o na a Go belega ka yona ?

t

Thuto ya 8.

L E K A N Y A N A  L E  ESELA.

1. Ga twe, Lekanyana le kile la eletsa 
nama ya esela. La bona esela e fula, e le yosi 
mo thabeng.

2. La tla ka maano la re, Pula, kgosi! 
Nna ke ngaka, ke itse ditlhare tse tsotlhe; ga 
go na bolwetse jo bo mpalelang. A  e fela e le 
rare ha ba re, O bolawa ke molala? (Leka
nyana le ne le ithaya le re le tla tshwara esela 
ka molala.)

3. Esela ya re, Nyaa, kgosi! Nna ke 
tshwengwa ke leoto. Pota ka fa morago.ga me 
O bone se se mpabang ka fa tlhakung.

. 4. Lekanyana la ithaya, la re, Esela e a 
dumela; ke tla re ke e alafa leoto, ke be ke e 
tlolela godimo. Y a  re le atametse mogatla wa 
esela, la re, Mpolelela! 0  bolawa ke leoto lefe ?

5. Esela ya re, Ke ona 00 mabedi, mme 
ya tsenya tlhogo, ya  raga lekanyana ga ngwe, 
ga bedi, ga raro, e ntse e re, Ngaka ke n n a! Ke 
nna n gaka!

6. E  rile lekanyana le pitikologa, la bo 
le sia ka a mararo, e seng a mane. Esela ya 
ikgantsa, ya re, Ke laile molotsana yole, ke 
mo alafile.

7. Go jalo letlhale lea tie le gakwe ke 
matlhale a Iona. E  ka re O re o bolaya motho 
yo mongwe, go ipolaya wena ka wesi.

Thuto ya g. 
THUTO.

Tshipi matlapa thapelo balekane 
tshwanetse



18

1. Thuto e molemo thata. Bana, lo tshwa- 
netse go e rata. Ngwana mongwe le mongwe o 
tshwanetse go itse molemo wa yona.

2. Moso le moso re bilediwa sekolong ka 
tshipi e e lelang. Tshipi e lela ka nako ya 
bosupa mo selemong, mme mo marigeng e lela 
ka nako ya  bofera mmedi.

3. Re na le tshipi e tonna, e leng tshipi 
ya  kereke. Re ka utlwa lentswe la yona, re sa le 
kgakala. Morutwana wa bana o na le tshipi e 
ngwe, ke tshipinyana. Morutwana o e letsa, ha 
a rata gore re rulagane, pele re ise re tsene mo 
sekolong.

4. Tlhogo ya  barutwana o letsa tshipi
nyana gangwe le gape go itsise barutwana ba 
bangwe ba ba mo thusang lobaka lwa go ruta 
thuto e ngwe.

5. Ha re sena go tsena mo sekolong re a 
tie re opele sefela, mme re be re rapele Thapelo 
ya Morena. Re ithute le lefoko la' Modimo. Ha 
nako ya  lefoko la Modimo e fela, ke gona re 
tleng re ithute dithuto tse dingoe.

6. Dithuto tse dingoe tsa basimolodi ke 
tse: — ke go dira dipalo, le go bala, le go kwala, 
le go opela.

7. Ngwana wa sekolo o rutwa pele pele 
go rata Modimo, le go rata balekane ba gagwe, 
le go rata batho ba bangwe ba ba leng bang- 
ka-ena, jaaka a ithata.

Thuto ya io.

N N AKE W A MOSIMANE.

1. Wena, wena, nnake 
Ke go rata tota, tota. 
Bona, bona nnake,
Ke go rata rure, rare.

2. L ’wena, l’wena, Toto 
O re rate tota, tota. 
Leba, leba, s’mane,
Ke go rata rare, rare.

3. Rara, mama, nnaka 
B a go rata tota, tota. 
Leka, leka, s’mane,
Go ratega rure, rare.

4. S’mane, s’mane, s’mane, 
Ke go rata tota, tota. 
Nnake, nnake, nnake 
K e go rata rare, rare.

Thuto ya II.
>

K E  TH U SA  MME.

Dira dirisa sila sidisa ngwana bana 
tlhatswa tlhatso rwala rwele.

1. Ha nna ke ile sekolong, mme 6 sala a 
tshwere ditiro tse dintsi. 0  dira letsatsi lotlhe, 
mme ga a ikhutse. Nna ke a tie ke mo thuse, 
gore a bone go ikhutsa.

2. Ha rona bana re tsoga mo dikobong, 
re a tie re bone go setse go gotsitswe molelo. 
Nna ke tsee loheelo ke heele mo tlung, ke 
phuthe dikobo, ke di alole sentle. Ke ngwe ya 
ditiro tse ke thusang mme ka tsona.

3. Ha sekolo se dule, le ka Matlhatso ke 
tie ke thuse mme mo ditirong. Ke na le moetana 
wa ka; kwa nokeng nka ya  ke le nosi, ka ya  go 
ga metsi. Dikgonyeng ke ya  le ba bangwe, ke 
boe, ke rwaletse ngata y a  ka, ke e rwele ka 
tlhogo.

4. Ke na le tshilo y a  ka; ha mme a sila, 
le nna ke a mo sidisa. 0  tie a nthome go ya  go 
sela boloko jo bo dilang. Go dila gona ke sa 
go ithuta.

5. Go fetlha pitsa ka lofetlho ke go lekile,

ka go lesa ha diatla tsa ka di lapa. Ke thusa ka 
go tlhatswa megotsana le dijana.

6. Go apaya, le go tshola bogobe ke tla 
go kgona, ha ke godile, ke le kana ka nkgolole. 
Dirang jalo ge, basetsana!

Thuto ya 12.

K E  TH U SA RRE.

Lantlha (Lamosupologo) Labobedi Laboraro 
Labone Labotlhano Lamatlhatso 

Lamorena. (Latshipi)

1. Nna ha ke tsoga go sa le mosong, ke 
ya sakeng le rre. Re ya  go gama dikgomo. Go 
gangwa di le tharo. Tiro ya me ke go kotela 
dinamane, le go isa masi kwa lolwapeng. Ke 
ratile go hesa thata. Masi a, a nowa e le lobese, 
kgotsa a bedisitswe, e le bodila.

2. K a Lamatlhatso dikgomo di disiwa ke 
rona basimane. Re di isa mafulong a a kwa 
dithabeng; motshegare di tie nokeng. Go disa 
re a go rata ka re a bo re thusa borraetsho.

3. K a malatsi a mangwe go tlhaolwa 
dipholo, di golegwe mo dijokong go lengwe. 
Rre a tshware mogoma, nna ke kgwetse, nnake

a tshwere kgole. Ha ke gala ke thwanya seme, 
dipholo di tie di goge. Motlhang go rojwang 
mediro e be e le e mentsi. Go rorelwa legwetla 
kwa magaeng.

4. Le mo lolwapeng ke a thusa. Bogolo ha 
rre a ile loetong. Dikgong di rathiwa ke nna, 
Go ya  go reka ke rongwa ke mme. Rre o tie 
a itumele thata, a re, Ha ke thusa mme, ke gona 
ha ke thusa ena rre ka esi. Balekane, a re 
thuseng batsadi!

Thuto ya 13.

S E F E L A  SA SEKOLO.

1. Letsatsi le a tlhaba. E ! a re tsogeng! 
Re gopole sekolo, go tla nna mo teng.

2. Re tlhape makgome mo difatlhogong 
Le a a dinao, le mo mabogong.

3. Mmaetsho a lere tse re ka di jang 
Le masi go a nwa a re a ratang.

4. Re tsaya dikwalo tse re di tlhokang 
Ke tsona tse morutwana o di lopang.

5. Lo reetse, ke tshipi e re e utlwang 
Jaanong re taboge, re re, Sianang.

6. Moruti wa rona o fa mojakong,
Re mo dumedisS ka fa tshiamong.

7. Rona rotlhe re eme mo thulaganyong 
Fa pele ga ntlo go tsena sekolong.

8. Re dira thapelo; mme re opelang? 
Re opela difela tse re di ratang.

9. Re rutwa go tshela ka fa Modimong 
Go bala dipalo le mo dikwalong.

10. Le gona re kwala le mo matlapeng 
Le go bolelelwa tsa mo dianeng.

11. Dithuto ke tse di re tlhalefisang 
Mme di re baakanya mo re sepelang.

12. Mme ka go fedile tsa kwa sekolong 
Re boela kwa gae, re itumetse pelong.

Thuto y a  14.

MAITSEO A B A N A  B A  B A  R U TE G ILEN G .

Lefatshe tshwanetse dinonyane dipholofolo 
utswang buisanang legodimong diragalang

1. Bana, lo tshwanetse go itse gore lo bana 
ba Modimo. Modimo o bopile batho le dilo 
tsotlhe tsa lefatshe.

2. Re le bana, re tshwanetse go ratana. 
Bana ba ba siameng ba na le bonno kwa 
legodimong.

3. Bana ba ba sa siamang ke ba mmaba. 
Ba ba siameng ba na le baengele ba bantle- 
nyana ba Modimo.

4. Modimo o mogolo thata. O bona sengwe 
le sengwe se se diragalang mo lefatsheng. Bana 
ba ba sa utlweng, Modimo o a ba bona. Le bona 
ba ba bolelang maaka, Modimo o a ba utlwa. 
Ngwana mongwe le mongwe yo o buang maaka 
a itse gore Modimo o mo utlwile.

5. Modimo ga o rate ngwana yo o 
utswang. Bana e re ba le bosi ha ba tsaya 
dilo tse e seng tsa bona, a ba itse gore Modimo 
o teng, 0 a ba bona.

6. Bana ba ba rogakanang le bona

Modimo ga o ba rate, ka gonne ga se tshiamo 
go rogakana.

7. Bana ba Modimo ke ba ba ratanang, 
ba ba sa lwaneng le ba ba buisanang sentle, le 
ha motho a ba diretse maswe.

8. Bana ba ba tsenang sekolo sa Sondag, 
ba dira sentle. Bogolo e re ba na le madinyana, 
a ba a abele go thusa tirelo ya Modimo.

g. Modimo o rata bana ba ba thusang 
difofu le digole ka go ba direla.

10. Bana bangwe ba teng ba ba itshogang 
ka dinonyane tsa Modimo le dipholofolo. Botlhe 
ba, Modimo o tla ba watlhaya.

11. Bana, utlwang molao wa bagolo ba 
Iona!

Thuto y a  15.

MODIMO W A K A  0  LEN G  LORATO.

1. Modimo wa ka o leng lorato,
Moregolodi yo o nthatang.
Ke gona ke buang, Modimo wa ka 
Mong wa lorato, o nthata jang!

2. Ke ne ke sule losong lwa dibe 
Jesu o tlile, yo o ntsosang.
K e gona ke buang, Modimo wa ka, 
Mong wa lorato, o nthata jang!

3. Ke ne ke letse fifing la dibe 
O roma Jesu, yo o ntshwelang,
K e gona ke buang, Modimo wa ka, 
Mong wa lorato, o nthata jang!

4. Jesu Morena o intshwarela 
Melato y a  ka e e ntshwenyang.
K e gona ke buang, Modimo wa ka, 
Mong wa lorato, o nthata jang!

Thuto y a  16.

KOKO.

dinamagadi mamphorwana dikokwana 
kakatletsa thuba phakalane diphuka 

setlhaga kelekile

1. Mo lolwapeng lwa rona go na le 
dikoko. Tse dikgolo di tlhano; ke koko e tona 
le tse dinamagadi di le nne.

2. Ngwe ya tsona e na le dikokwana. Re 
bitsa dikokwana mamphorwana. Koko e ne ya 
elama mae malatsi a masome a mabedi; mme 
ya thuba mamphorwana, a le lesome.



3. Mmamamphorwana a fatafata mbu, a 
senkela dikokwana tsa gagwe dijo. E  rile koko 
e bona dijo ya  kakatletsa mamphorwana gore 
a tie a je.

4. Y a  re e bona phakalane e bitse 
mamphorwana, a siele kwa go yona, mme e 
phuthele mamphorwana ka fa tlase ga diphuka 
tsa yona.

5. Maabane ke kelekile setlhaga sa dikoko 
tsa rona. Ke bonye se na le mae a matlhano. 
Le lengwe mme o le apeile, a le mpha gore ke 
le je. Mae a mararo a reka kofi. La botlhano 
le sa setse setlhageng gore dikoko di tie di beele 
a mangwe mo teng.

6. Mme o re, Ha dikoko di atile, re tla di 
rekisa, re reke diaparo.

7. Koko e tona e disa dikoko; e kua mo- 
kgosi gore e tshose phakalane. Koko e tona e 
tsosa batho, ha bosigo bo sa, e lela gangwe le 
gape.

Thuto y a  17. 

NTSA.

disa modisa dira modiri tsoma 
motsomi ruta moruti.

\
1. Rre o na le dintsa tse pedi; maina a 

tsona ke Alosankila le Lolememoloi. O tie a 
tswe natso, ha a ya  go disa. Alosankila e na le 
lobelo lo logolo. Maloba e tshwere mmutla kwa 
nageng, le gona e itse go sesela thata. Rre o di 
bitsa ka maina a tsona le ka molodi.

2. Mo lolwapeng dintsa di thusa batho. 
Ntsa ke modisa yo o ikanyegang wa lolwapa 
lwa motho. E  na le ditsebe tse di itseng go 
utlwa selo se sa le kgakala.

3. Ha e utlwa sengwe e tsholetsa ditsebe 
pele. E  itse go ngongoregela, motho a sa le 
kgakala, kgotsa sengwe se se tlang.



30

4- Gantsi bosigo ga e robale. Magodu a 
tshaba ntsa, ka gonne e tshosa batho ka go 
bogola. E  disa batsamai, le dipholofolo tse di 
lalang, di tshwenya bosigo.

5. Ntsa e rata motho; mme le motho o a e 
rata. Lolememoloi e na le dintsanyana tse nne. 
Ke di rata thata. Maina a tsona ke a: Sibi, 
Kwakeyang, Babuelateng, le Tsebentlhana.

6. Sibi ke ya  me. Ha e godile, e tla tshwara 
mebutla. Le phuti e tla e tshwara. Ke e bona 
ka botlhaganyana jwa yona. K a na bo rraetsho- 
mogolo ba re, Ntsanyana e bonwa mabotobo- 
tong.

Thuto ya  18.

K ATSE.

Mebalabala dibatana tshameka dikologa 
ditshila kukunela pitikana.

1. Katse ya  rona e na le bana. Ke 
dikatsana tse tharo. Y a  pele ke e tshweu; ya 
bobedi ke ntsho; ya  boraro ke e e mebalabala.

2. Ke dibatana tse di ratanang. A  O kile 
wa di bona, ha di tshameka le mma tsona ? Di 
a tshegisa. 0  ka di bona, ha di tshameka ka 
megatla ya  tsona, di re di a e loma, mme di 
palelwa. Mme ka go leka go tshwara megatla 
ka melomo ya tsona, o ka bona di dikologa, di 
wa, di pitikana fa fatshe.

3. Ha di lapile mma tsona o di isa maro- 
balong. O di rwala ka molomo, ngwe le ngwe e 
le yosi.

4. Mma dikatsana o di ela tlhoko thata. 
O di rata go tshwara dipeba gore e re ka mo§o 
a sule, di se ka tsa tlhoka go itshedisa. O ka 
bona, a di rata ka peba e o e tshwereng, gonne 
le tsona di leka thata go e tshwara.

5. Katse e ila ditshila.- E  tlhapa ka mathe 
sa yona ka letsogo la yona.

6. Katse e re thusa ka go bolaya dipeba 
le dinoga. E  re senyetsa fela, ha e kukunela 
dinonyane le dikokwana.

Thuto ya 19. 

P E LA .

Pholofolo pholofotswana dikgaga 
matlakala kagisanyo ikgethela 

gakgamatsa loobo.

1. Pela ke pholofotswana e e dulang mo 
dithabeng. E  rata go nna mo mafikeng le mo 
dikgageng. E  fula bojang le matlakala a 
ditlhare. Ha letsatsi le tlhaba, re e bona e 
dutse mo mafikeng a magolo, e sekametse 
letsatsi. E  tshaba maru le phefo. Motlheng 
wa pula ga e tswe mo loobong lwa yona.

2. Ha ba re, Ke sebatana, ba bona meno 
a yona a matelele. Le gona e a loma, ha O e 
tshwara, e sa tshela. Ke sebatana rure sa go 
loma. Dipela ga di na kagisanyo. Mo di nnang 
teng o ka utlwa di lela, di lomana,

3- Se se gakgamatsang ke ha pela e se na 
mogatla. Ke eng ha e se na mogatla jaaka 
dipholofolo tse dingwe di na nayo?

4. B a re, Mole dipholofolo di se na go 
botswa, di ne tsa bilediwa go ya  go tsaya 
megatla. Tsotlhe tsa ya, tsa ikgethela megatla 
e di e ratang. Pudi ya  tloga le mogatlana wa 
yona o monyenyane; nku ya rwala o mogolo; 
kgomo ya  tsaya o motelele wa go boka dintsi; 
pitse ya  itlhopela wa boditse.

5. Pela yona ya  tswafa go ya, ya  romeletsa 
ka dipholofolo tse dingwe, ya  re, Bagaetsho, 
nna lo ntleleng le m ogatla! Tsa dumela, mme 
tsa se ka tsa tla nao. Pela ya tlhoka mogatla. 
Le jaanong e sa o lwanela le bana ba yona.

6. “  Go roma go monate; fela ga go use 
pelo,” bagologolo ba rialo, mme ba buile ba 
itse. Kana ga go lefoko lepe la bona le le 
wetseng fatshe.

T huto YA 20. 

PU D I L E  PH OKOJE.

melatswana bofereferr tlhomogile
tlhatloga lenyora seiiba lebeletse.

1. E  kile ya  re mo selemong sen we bontsi 
jwa metswedi le melatswana ya  tsha. Dipho- 
lofolo tsa naga tsa bolawa ke lenyora.

2. Phokoje ka go itse seane se se reng, 
Maano ga a site, go sita a loso, ena a tshela ka 
maano a gagwe.

3. Le ha go ntse jalo dipholofolo tsa bo 
di utlwile ka ga bofefere jwa gagwe mo go

malomagwe e leng phiri. Pudi ka boeleele jwa 
yona ga ya ka ya  tlhalefa phokoje.

4. Tsatsi lengwe, ga twe, Phokoje e kile 
ya  ya  sedibeng, a batla metsi. Y a  tsena, ya 
nwa, ya  tlosa lenyora. Ha e re, ke a tswa, ya 
palelwa, gonne sediba se ne se le mokong. 
Phokoje ya  sitwa go tswa.

5. Y a  re e sa dutse, e tlhomogile pelo, ga 
tla pudi; le yona e batla metsi. E  rile ha e 
bona phokoje, ya  re, Phokoje, naa, a metsi ao 
a a monate ? , Phokoje a re, Mmalo! a monate 
rure, monate wa ona o tswa ka ditsebe.

6. Pudi le yona ya  tsena, ya  nwa, ya  ba 
ya ikutlwa monate. Ha e re, ke a tswa, le yona 
ya palelwa go tlhatlhoga mokong.

7. Phokoje ya  re, A  re loge maano, re tie 
re tswe. Pudi ya  re, Jang ? Phokoje ya  re, Ke 
tla tlolela godimo ga magetla a gago; e tie e re 
ha ke dule, ke Go fshware ka dinaka, ke Go 
ntshetse ka fa ntle.

8. Pudi ya  dumela. Phokoje ya  tlola, ya 
tswa. Mme Pudi ya  ema, e lebeletse phokoje 
gore a e ntshe.

9. Fela Phokoje ya  okomela ya  tshega, 
ya  re, Lesilo ke w ena! E h e ! W a re 0  ikantse 
phokoje! Sala gone moo mo moleteng. Nna, 
ke sa ya go ipatlela dijo.

Thuto YA 21. 

TSH W E N E  L E  N KW E.

Kgatlana kgatlantsha lokwalo lokwalonyana 
lokwalonyaneng elatlhoko ikeletlhoko 

tlhoboga itlhoboganya.

1. B a re, Bogologolo nkwe le tshwene di 
ne di sa tlhoana ka mokgwa o wa metlha eno. 
Di ne di ratana, di bile di etalana.

2. Tshwene e rile e etetse nkwe, ya  e 
fitlhela e feditse tiro tsa ntlo tsotlhe, go heetswe 
ntlo, e bile e ntewa ke phefo. Tsa dula mo 
lolwapeng lwa nkwe, di itumetse letsatsi, la ba 
la dikela; tshwene ya itse go boela gae.

3. Motlha nkwe e tlang go tlhola le 
tshwene, tshwene e akofe, e tswe lolwapeng



iwa yona, gore di kgatlane ka fa ntle ga 
lolwapa, di tie di tlhole teng. Mo teng ga ntlo 
ya tshwene nkwe e ne e sa go itse.

4. K a letsatsi le lengwe la pula, nkwe ya 
tshabela mo lolwapeng lwa tshwene. Tshwene 
ka go tshaba go koloba ya se ka ya  e kgatlantsa. 
Nkwe ya  tsena mo tlung ya tshwene.

5. Tsatsing leo tshwene ya asa ditlhong, 
ka gonne mabebe a ne a tletse ka ntlo, bana ba 
le dithoko, ntlo e tletse leswe gotlhe gotlhe. 
Menkgo e ntshitse go nkga, go re, Phuu . . . . ! 
Bana ba tshwene ba tletse leswe, ekete ke ba 
ba sa itseng metsi. .

6. Botsala jwa fela gone fa; nkwe ya se 
ka ya tlhola e baya leroo mo tlung ya tshwene.

7. Ke gone, bana lo ikeletlhoko, lo tla 
itlhoboganya le ba ba sa rateng leswe, ha lo 
na le mekgwa e e maswe.

8. Mekgwa e e maswe ke go bua maaka, 
go lwana, go rogakana, go ikana ka leina la 
Modimo, go tshega ka batho, le tironyana 
tsotlhe tsa bana ba ba makgakga.

9. Ngwana mongwe le mongwe yo o 
balang mo lokwalonyaneng lo, o tshwanetse 
go bo a itse “ Thapelo ya Morena ” le “ Melao 
e e some.”

THUTO YA 22.

TLOU.

Borwa Bokone Beihele Egepeto 
dithutlwa selopo gompijeno itsetsepela 

itsheba.

i. Lefatshe la rona ke lefatshe le legolo 
thata. Rona kwano Borwa ga re le itse jaaka 
le ntse kwa Bokone. Mme ka go tsena dikolo 
re ithuta ka ga mafatshe. Re itse sengwe sa 
Iona la kwa Bokone.

2. Lefatshe la Egepeto, le re balang ka 
ga Iona mo Beibeleng, le teng mo lefatshing 
le la rona.

3. Jaanong fa gare ga rona le Egepeto 
go na le dikgwa tse dikgolo thata. Letsatsi la 
teng le mogote thata thata. Pula e na thata 
gona.

4. Teng mo pulapuleng tse, O ka fitlhela 
dipholofolo tse dikgolo tsa lefatshe leno, ebong 
ditlou, dithutlwa le tse dingwe.

5. Polelo ngwe ya  tlou ke e, ya  re, Tlou 
e ne e le pholofolo e e sefatlhogo se senyenyane 
jaaka ntsa. Tsatsi le lengwe ya ya go nwa 
metsi kwa nokeng.

6 ., Y a  re e sa nwa metsi kwa nokeng 
kwena ngwe ya  e tshwara ka nko. Jaanong 
go le kwena go le tlou ke dipholofolo tse di 
kwenneng thata, le ha tlou e le yona e kgolo.

7. Tlou ya  leka go swatola nko ya  yona 
mo menong a kwena. Kwena le yona ya 
itsetsepela mo metsing. Tlou ya  goga, ya  goga, 
ya  goga, ya  re bofelong ya fenya kwena.

8. Tlou e rile e itseba nko ya  yona mo 
metsing, ya  bona e le selopo, ebong selopo 
se seteleletelele mo go yona. Ke gona ka moo 
gomprjeno tlou e nang le selopo se setelele 
jaana. Pele e ne e le nkonyana fela.

Thuto ya 23.

MAITISO.

K a ga Botsheld jwa Batswana 
Maitisd a ntlha

Monna banna banni rre mmetli
bonno senno manno mme mmolai
monni senni dinno nna mmopi

1. Monna 0 a nna. 0 nna kae? 0  nna
mo sennong sa ga rre.

2. A  rre o mmonye? Ga ke itse, mme 
ke gopola jalo.

3. Mme a le wena O ne wa mmona, ha a 
se nna ? E ! Ke mmonye e bile ke itse leina 
la gagwe.

4. Monnao, ena o nna kae? Nnake o 
nna kwa gae le rrakgadi.

5. Wena O nna kae, mosimane? Rra, 
ke nna kwa morakeng le malome.

6. Malomago o tlhola kae? Malome o 
tlhola le mogolowe kwa morakeng.

7. Wena 0  tlhola kae ? Nna, ya  re basi- 
mane ba bagolwane ba disitse matlhape, ke be 
ke disitse marole.

8. Matlhape le marble ke eng ? Matlhape 
ke dikgomo ha di le dintsintsi jaaka tsa

moraka. Marole ke dinamane ha di le dintsi.
g. Mentla, wena O itse Setswana se se 

thata! O goletse kae ? Nna ga kea golela mo 
Sekgoeng; ke goletse kwa Botswana.

10. A  Batswana bantsi kwa Botswana? 
E ! Bontsi jwa batho ke Batswana, Makgoa 
a fale le fale.

11. Mentla, wena ya re ha 0  bua, gongwe 
O re “ mma,” gongwe O re “ mme.”

12. O boditse sentle, ke tla go tlhalosetsa. 
Y a  re ha motho a bitsa mmagwe, kgotsa a bua 
le ena, oa re, Mma! Le gona a re, Mma! 
Jaanong ke tlhapile, a nka ya sekolong? 
Mme jaana, ha a bua ka ga mmagwe kgotsa 
a bolelela mongwe ka ga mmagwe, ke gona o 
tshwanetseng go re. Mme! jaaka jaana: Mme 
o rile, nka ya sekolong.

13. Ke a itumela, o nthutile puo etsho. 
Go siame, mme 0  tie gape ka moso.

Thuto y a  24.

M AITISO A  B O BE D I

kokobetsa humanegile kgakgatha tsipatsipa 
lentswe itlhaganela Nametsegang 

Motshabadire.

1. Mma, ke sa ya go bona tsala ya  me e e 
tswang kwa Botswana.

2. E, tsamaya ngw anaka! Mme ekete O 
ka mo raya, wa re, a go bolelele ka ga maitseo 
a bana ba teng kwa Botswana.

3. Dumela, tsala ya  m e! Ke nna yo gape. 
E, dumela, m onna! A  na leina la gago e mang ? 
Ke bidiwa Monametsi, mme tota leina la me 
ke Nametsegang.

4. A  leina le lentle, ekete e ka bo e le la 
me. A  kwa Botswana ga le yo ? Le ntse le teng.

5. Aitse, bo mma bana ba Batswana ba 
rata bana ba bone thata. O a fitlhela ba ba 
reta ka maina. Mosimane mongwe o teng, ga 
twe, Motshabadire, mme mmagwe o mmitsa 
" Motshatshaba.” Mongwe ga twe, Pelonomi, 
mme mmagwe o mmitsa “ Peloyame.” Kgotsa 
a re fela, Simanesimanewame, mme Pelonomi 
a itse ha go bidiwa ena.

6. A  bana ba teng, ba tsena dikolo jaaka 
rona mono? Nyaa, ga ba tsene dikolo jaaka 
Iona jaana, mme ba rutegile thata go lo gaisa.

7. B a ka rutega jang, ba sa tsene sekolo ? 
Ba rutegile mo maitseong. Ga ba itse go nyatsa 
ope yo mogolo mo go bona. Le ha e bile a 
humanegile, a bitiile, kgotsa a kgakgatha leswe,

ga ba mo nyatse, gonne ba rutilwe, gore motho 
yo mogolo ga se molekana wa bona.

8. Ga ba itse go busulosa molomo le 
batho ba bagolo, ha ba omangwa. Ngwana 
wa teng ha a rongwa ga a ke a gana le ha 
a sa itse motho yo. Sa gagwe ke go tsipatsipa, 
a itlhaganela.

9. Ga ba itse go araba bagolo ka go re, 
Hoo . . . .  kgotsa, W a reng? Sa bone ke go 
kokobetsa lentswe, ba re, Mma, Rra, Malome, 
Mangwane, le jalo jalo.

Thuto y a  25.

M AITISO A  BORARO.

tswelele simologa tlhapatsa moretlwa 
ipuapuela phamola semangmang atlarela 

ikokobetse.

1. Maabane re ne re ise re fetse ka ga 
bana ba Botswana.

2. E, a ko tswelelele pele, tsala.
3. Ke ne ke sa bolela ka ga maitseo a

1 A Abone.
4. Gape ga ba ke ba tlhapatsa fa pele ga

bagolo. Le ha e le go lwa, ga ba itse go lwela 
mo gare ga motse mo bagolo ba leng teng, 
gonne mogolo mongwe le mongwe yo o ka ba 
bonang, o na le tshwanelo e e tletseng ya go 
ba ja ka moretlwa.

5. Bana ba teng ba bosisi mo bagolong. 
Ba ba tlotlile totatota.

6. Ga ba ke ba nna ba ikana ka leina la 
Modimo. Ga ba itse go mona monwana ba o 
supa kwa legodimong. Ha ba ikana ba tie ba 
re fela, Rure ke jalo.

7. Ga baa ithuta go ipuapuela fela le go 
aka. Ha ba bodiwa sengwe wa ntlha, ba se 
bolela fela jaaka se ntse; gonne ha ngwana a 
ka loba sengwe, mme yo mongwe a bua nnete, 
thupa e ka felela mo go ena.

8. Ha bagolo ba duletse mafoko, bana 
ba teng ba ema botlhe fela, ba tswele kwa 
ntle ba ise ba tewe go twe ba tswe.

9. Ga ba itse go phamola selo mo 
mothung. Ha ba naya mogolo sengwe, ba 
kopanya mabogo, ba atlarele ba ikokobetse, 
ba re, Selo ke se, rra, se.

10. Bana ba teng ga ba itse go goa motho 
yo mogolo mo go bona. Ha ba mmitsa, ba 
tshwanetse go mo tabogela.

i i .  Ga ba ka ke ba re ba bona mogolo a 
ja sengwe, ba mmitsa ba re, Semangmang, 
mpha!

12. Ke itumetse. Rure, ba a re gaisa. Ke 
bana ba ba siameng. Mme rona mono re a tie 
re bolelelwe kwa sekolong, gore re se ikane ka 
Modimo. Go simologa gompijeno ke tla nna 
jaaka bona.

Thuto ya 26.

M AITISO A  BONE.

mpolelela rremogolo pelotlhomogi tlhophega 
matshenyana dimpanyana . makolwane 

barwetsana.

1. Mma, ke sa ya  go bona tsala ya me 
gape! Mme gompijeno ke tla re, a mpolelele 
ka ga botshelo jwa batho ba Batswana.

2. Sala, sentle, Mma!
3. Tsamaya sentle, Simane wa ga 

m m agwe!
4. Dumela gape, tsala ya  me. Gompijeno 

mpolelela ka ga botshelo jwa Batswana ba 
kwa Botswana.

5- E ! Go siame, mme 0  reetse sentle. A  
O rata go ya teng?

6. E ! Ke utlwile mme a re, Ke tla ya  go 
nna dinyaga di le nne teng. Ke utlwile a re, 
Rremogolo o teng kwa Botswana.

7. Dilo di tharo tse botshelo jwa rona bo 
leng godimo ga tsona kwa Botswana; ke 
kgosi, le kgotla, le kgomo. Bontle jwa teng ke 
ha o ka ya  teng go jewa legwetla, pula e nele.

8. Go na le batho teng ba ba nang le 
dikgomo tse dintsi, le gale bahumanegi le 
bone ba ntse ba le teng. Mme ga baa tlhophega.

9. Batswana ba tshela ka kgomo. Go nwa 
masi a kgomo, go jewa nama ya  yona, go 
tswalwa tlalo la yona.

10. Batswana ba pelotlhomogi. Ga ba 
lomeletse ope. Moeng a fiwa dijo, a newe 
borobalo.

11. Bana ba teng, ke makolwane, ba 
kwenne. B a gola sentle.

12. Sejo se segolo sa basimane le barwe- 
tsana ke masi. B a a nwa tota, dimpanyana di 
be di ngamoge.

13. Meno a bona a kwenne ka ga ba je 
matshenyana a a bodisang meno jaaka Iona. 
Ga O ka ke wa utlwa, go twe, Mosimane o tie a 
opiwe ke leino. Nyaa, nyaya! lebogologolo.

14- Sejo se sengwe se segolo ke nama, le 
sebube, le bodila.

15. Matlo a teng, ga a mantle jaaka a 
Sekgoa.

Thuto y a  27.

M AITISO A  BOTLH ANO.

tlhabelwa tlhaolele tlhagola atlhotswe 
morakanyana mangatana ngati duedisiwa 

, tseelwa.

1. Mong wa motse ke monna. Ke ena o 
laolang kwa sakeng.

2. Mokgwa o montle wa Batswana o 
mongwe ke o : Moeti o ne a tseelwa godimo, o 
ne a tlhabelwa. O ne a sa duedisiwe dijo tse o 
di filweng.

3. Ha 0  le moeti, 0  no o bodiwa go re, O 
m orwam ang? O tsw akae? Ha O sena go fiwa 
dijo, O isiwe kgotla, O ye go dumedisa kgosi.

4. Ha moeti a rata go kopa bonno mo 
motsing, o tshwanetse go kopa kgosi. Kgosi, ha 
e le pelo, e mo amogele, e be e mo tlhaolele 
dikgomo gore a di e disetse.

5- Jaana, ha kgosi e tla go lekola moraka, 
e nne e tshwaele monna yo kgomo, gore e be e 
re tsatsi lengwe a bo a na le morakanyana wa 
gagwe.

6. Mong wa motse ke ena yo o neng a o 
arabela mo pakeng tsotlhe. Ha mongwe mo 
motsing wa gagwe a atlhotswe ka molato, ke 
ena yo o tshwanetseng go tswa kgomo.

7. Mosadi o ne a laola mo lolwapeng. Ke 
ena yo o neng a apaya bogobe le dijo tse 
ding we.

8. - Banna ba ne ba apaya mangatana kwa 
kgotla. Basadi ba apaya ngati kwa lolwapeng.

g. Ke gona ka mo e neng e re ha monna 
a sule, Barolong ba re a fitlhwe kwa sakeng, 
kwa o neng a laola teng.

io. Mosadi ba re a fitlhwe mo lolwapeng, 
ka e le felo ga gagwe.

n .  Monna, tiro ya  gagwe e ne e le go disa 
matsomane le go suga matlalo. Mosadi o ne a 
tlhagola, a aga matlo, e le ena o dilang lolwapa.

Thuto YA 28.
V

M AITISO A  BO RATAR O.

tswetswe tshaatshaa setswiriri sekhutshana
tshwarana kedikteetane moeteledipele 

lehutinyana.
1. Tsala ya  me, tswetswe, a ko mpolelele 

go re, A  bana ba teng kwa Botswana, baa tie 
ba tshameke ?

2. E ! B a tshmeka thata. Ke tla Go 
bolelela mengwe ea metsameko ya bona.

3. Motshameko mongwe ke go tshaatshaa. 
Go epiwa mahutinyana, jaana a katelwe ka 
mmu o o se nang maje, e le mmu fela. Ke 
motshameko wa basimane ba le babedi.

4. Sengwenyana se se phatsimang se a bo 
se subilwe mo lehutinyaneng lengwe. Ha yo o 
tshwanetseng gore a se supe a ka se supa, go bo 
go tshaatshaa ena.

5. Ke a itumela. Ke tla tshaatshaa le 
nnake kwa gae. Mpolelela motshameko o 
mongwe gape.

6. Reetsa! O mongwe ke go tlhaba 
kadibe. O ke motshameko wa basimane ba ba 
setlhopha.

7- Go epiwa kgengwa; kgengwa e ke yona 
e e bidiwang kadibe. Basimane bangwe le ha 
ba ka nna lesome, ba kg^tla disane. Disane ke 
dithupa tse di botelele jwa leoto la motho go 
simolola fa lonaung go khutla fa nokeng. 
Dithupa tse di setiwa jaaka dimapo.

8. Basimane ba disane ba ema lotheto, yo 
o tshotseng kadibe a mo konope. Y o 1 o mo 
tlhabileng ka losane e nne ena yo o fentseng. 
Ke motshameko o montle thata, ha batshameki 
ba o tlhaloganya. Setswiririri se a tie iponatse.

9. Motshameko o mongwe ke kedikeetane. 
Batshameki ba tshwarana ka mabogo. Ngwana 
wa bofelo go a twe, ke mojammu. Batshameki 
botlhe ba tshameka, ba tshwaranye ka mabogo, 
mme ba taboga, ba setse moeteledipele morago. 
Ha ba sa itebetse, a ba kgopole se khutshane, 
gore wa bofelo a ye go wela gold go se fa.

Thuto ya 29.
M AITISO A  BOSUPA.

tlhatlhela botlhalenyana lofetlho malepa
dinyoba dilotho kaediwa morwa

modisamarole.
1. Tsala ya me, mpolelela go re, Lo itisa 

jang kwa gae ?
2. Maitiso a mantle thata. Y a  re basimane 

ba sena go tlhatlhela, e re ba sena go neela ba 
jelane nala.

3. Ba ratile go dira malepa le go tshameka 
“Morwamodisamarole” .

4. Morwamodisamarole o tswela kwa ntle, 
ba bangwe ba le mo thing. Ba ba mo tlung ba

bo ba supa sengwe fela se yo o kwa ntle o sa se 
itseng. Tshwanelo y a  gagwe ke gore a tie go 
bolela go re, go supilweng.

5. Y o  o mo tlung o tla bitsa, a re, Morwa- 
modisamarole! Y o  o kwa ntle a tie a ntse, a re. 
A  ga se m alepa! Gore a bo a tie mo tlung.

6. Y o  o mo tlung a re, Ke go lepile ka 
ba ka itse, ke go lepile ka go lepa ka nko ya 
gago ? A  ga se m alepa!

7. Ke go lepile ka leiso ? A  ga se m alepa!
8. K e go lepile ka lofetlho lo ? A  ga se 

m alepa!
9. Go nna go balwa dilo jalo, mme e tla 

re fela ha yo o lepisang a re, Ntsha tse tsho, o 
di bolele; yo a ba a ntsha selo se se supilweng 
a seo.

10. Malepa a a na le botlhalenana 
bongwe, mme ga bo bolelwe, ka gonne molao 
wa malepa o a re, Ha O rata go a itse, O a reko- 
lole. Ga twe, ha O sa a rekolole, ga O ka ke wa a 
itse ka bonako, fela jaaka ha O ka kaediwa 
“Tlhokwalwatsela”, mme O duela, ga twe, Ga O 
ka ke wa itse motlhang wa Iona.

11. Gape go itsisiwa ka dinyoba kgotsa 
dilotho, go re Sa re nyedi sa re tsee ? K e lomao. 
Sa gompa gompa, sa ya go tsalela fale? Ke 
lekatane.

T huTo y a  30.

M AITISO A  BOFELO.

ditlhomeso ribega thotse itemoga phage 
mangana rurugile botlhale.

1. Dinyoba di dintsi thata, ha re di 
tshwere di ka re latsa paeng.

2. Dingwenyana ke tse: Mogwe o mo 
tiung, dinao di ka fa ntle? Ke ditlhomeso tsa 
ntlo, ka di tie di tlhage kafa ntle ga ntlo.

3. K a ribega pitsa, ga ke itse gore badimo 
ba tsene ka kae ? Ke thotse ya lekatane.

4. Matlo a barwa a a sa tswalweng? Ke 
dinko.

5. Ha re sena go tshameka ka dilotho re a 
tie re tlhabe dinaane.

6. A  ko ntlhabele engwe ya tse O di itseng.
7. Reetsa! A  O itse phage ? E ! Ke a e

itse.
8. Tsatsi le lengwe phage mongwe a 

itemoga ha a le mangana, mme ga twe, Ena ga 
aa itse gore o mangana. A  ithaya, a re o ruru- 
gile, ke boruruga jo bo mo go ena.

9. Ga twe, A  bo a ya go batla ngaka. 
Ngaka ya bo e mmotsa gore o botlhoko kae, 
Phage a bo a re o rurugile ditlhaya.

«

io. Ngaka, ka e le botlhale, ya  lemoga ha 
phage a se botlhoko. Y a  bo e re a ye go bitsa 
bo phage botlhe ba o ka ba bonang. Ke fa 
ngaka e raya phage, e re, Ga O botlhoko, ba 
gaeno botlhe ba mangana. Ke gona ba reng, 
Selo se mangana sika loo phage.

Thuto y a  31.

DIMO L E  MOSIMANE-WA-MATONG.

Lotlatlane mogatla tsutsuthele kokoropo 
Dimosejabatho Kgakala kgakalanyana 

motlogolwake mokogolwake thuduku 
mokoduo mokoduonyana mafurafura.

1. Ga twe, Bana bangwe ba kile ba ya 
kwa nokeng, ba ya  go gela balemi metsi. Ha ba 
fitlha kwa nokeng, ba tshameka gore go bo go 
nne lotlatlana.

2. Ga bo go tla nonyane e ntlenyana fa 
go bona. Y a  opela, ya  re, Isang metsi go 
balemi! Isang metsi go balemi! Lo se diwe! 
Ke nonyane, e beile mogatla tsutsuuthele, molo- 
mo kokoropo.

3. Bana ba kgatlega, ba re, H ee! Nonyane 
e e ntlenyane ja n g ! B a bo ba e lelekisa.

4. Ha bosigo bo tsena, ba bona molelo, o

tuka kgakalanyana. B a ya kwa go ona, ba 
ithaya, ba re, Ke legae la rona.

5. B a fitlhela, e le ntlo ya ga Dimoseja- 
batho. Dimo a bo a ba raya, a re, Robalang fa, 
bo motlogolwake. B a robala.

6. Ba bo ba na le Mosimane-Wa-Matong,’ 
e le mosimane yo o botlhale.

7. Bosigo, a utlwa Dimo a sebetsa mosadi, 
a re, Isto! B a jaa ja, bo mokogolwake!

8. E  rile bosigo, Mosimanewamatong a 
ba a sebetsa bana ba bangwe, a re, Banna, a re 
sieng! Dimo a re, o tla re ja.

9. Bosigo, bana ba tsoga, ba tsenya maje 
mo dikobong; fela ha e se a le mongwe wa 
seeleele yo o neng a gana go tsoga, a re, Nna 
ga ke gope, ke robetse monate mo tlung ya ga 
rremogolo.

10. B a bangwe ba ngwega. Dimo a tsoga 
bosigo, a tla ka selepe. A  rema mo dikobong, 
a utlwa selepe, se re, Thuduku! Dimo a re, 
Oaii . . .  ! Y o  o mokoduonyana yo. A  rema 
gape, ga nna fela jalo.

11. A  tla mo go wa seeleele selepe sa tsena. 
A  bo a re, Ntlogolwake e e nondneng! Ke tla ja 
mafurafura.

12. Bana, lo bone gore boeleele le go bisa 
go gakololwa go a bolaya.

Ga e ise e fele.

Thuto ya 32.

DIMO L E  M OSIM ANEW AM ATONG II.

lophego khurumolola tshelegela Jikithi! 
iphotlhere maswenyana lenong gadika kgaoga.

1. Dimo a ba a besa lophego, a gadika 
mosimanyana wa seeleele.

2. Ha a re o khurumolola dikobo tse din- 
gwe, o fitlhela, e le maje fela, bana ba ile.

3. A  bo a re, Mosimanewamatong o ntirile 
dilo tse, ke tla mo tshwara.

4. Dimo a bo a tshelegela mo tseleng. 
Bana ba bo ba bona thole tsa gagwe. Dimo a 
bo a re, Ke tla ba tshwara, ke bale.

5. Bana ba bo ba bona makala, ba a 
tabogela.

6. E  rile Dimo a atamela, bana ba bo ba 
palama mokala. Mosimanewamatong a ba 
raya, a re, Ha Dimo a ka rema mokala ono, e 
re fela o wa, re be re tlolela mo go o mongwe.

7. Dimo a tla a gaketse. A  rema mokala, 
a re, Jikithi! Mikala, kgaoga! E  rile o wa, 
bana ba tlolela mo go o mongwe.

8. Le ona Dimo a o rema, a re, Jikithi! 
Mokala. kgaoga! Ke ba je ! Mokala wa kgaoga, 
bana ba tlolela mo go o mongwe. Ba dira jalo 
jalo, gore ba bo ba fitlhe mo go wa bofelo.

9. Bana ba tshoga, Dimo, ena a itumela, 
a ntse a re, Jikithi! Mokala, ke bone kwa ba 
tla tlolelang teng!

10. Lenong la bo le tla go ba phamola ka 
diphuka; Dimo a bo a boa a iphotlhere fela. A 
re, K ookoo! Nna fela yo o maswenyana y o le ! 
Mme Lenong la gana, la isa bana kwa gae.

11. Ha le fitlha, la ya  le malwapa, le kopa 
metsi. Batho ba nna ba le siela; Fela ha e se 
mosadi mongwe yo, e rileng a le bona a le 
konopa ka lofetlho, a re, Lenong le ke Iona le 
itseng bana ba rona.

12. Lenong la bo le isa ngwana mongwe le 
mongwe kwa ga mmagwe, fela ha e se wa 
mosadi yo o le konopileng. Ena la mo latlhela 
fela, a ba a swa.

■

Thuto ya 33.

D IAN E T SA  BO R R AETSH O

1. Bana ba bua le Modimo.
2. Ke Klongwa ke ntsa ke e otlile.
3. Nama tshitela e thuba pitsa.
4. A O  tla ya  magaleng ga bedi ?
5. Tshwene ga ipone mariba.
6. Ga ke thata ke le nosi, ke thata ka ba 

bangwe.
7. Go lela go tshitsha pelo.
8. Maru ga se pula, mosi ke ona molelo.
9. Ngwana o sa leleng, o swela tharing.

10. Go sego ba ba sa ntse ba na le bo rrabo.
11. Ke a mo itse! yo o sego, letshego la 

gagwe ekete la phiri.
12. Se tshege yo o oleng, mareledi a sa 

le pele.
13. Mabogo a mantsi ke a rata tirong, 

dikgobeng ga ke a rate.
14. Selo se mangana sika loo phage.

Thuto ya 34.

LO TUM ISENG MORENA.

1. Lo tumiseng Morena ka difela!
Go gontle jang, ha re mo opelela!
A  re m m akeng! A  re mmakeng!

2. Binang, binang difela tsa Modimo, 
Di tlisetseng Morena wa phatshimo 
Re mo tlotleng! Re mo tlotleng!



60

3. A  re leteng lobaka lo monate,
A  re bakeng Modimo o leng Tate, 
Go sa feleng! Go sa feleng!

4. Mo lefatsheng re sa le baopedi,
B a sa tshwaneng le bona ba lesedi, 
Kw a godimong, kwa godimong.


